
(2). Ing tembung lingga kang apurwa aksara swara (vokal), seselan in iku dumunung ing sangareping lingga, kaya ta :



— adang : In + adang —> Ingadang

— eman : In + eman —> Ingeman

— obong : In + obong —> Ingobong

— inum : In + inum —> Inginum

— edum : In + edum —> Ingedum

— ulik : In + ulik —> Ingulik



(3). Manawa linggane apurwa ny, ng, n, seselan in dumunung ing ngareping linggane awujud I, kaya ta :



— nyunyuk : In + nyunyuk —> Inyunyuk

— nunul : In + nunul —> Inunul

— ngengeh : In + ngengeh —> Ingengeh(an)



2. Tegese seselan in



a. Tegese seselan in padha karo tegese ater-ater ka, di lan ke,



Tuladhane :




	

tinulis 

ginawa

linangkung 

pinanggih 

 


	

= katulis = ditulis.

= kagawa = digawa

= kelangkung

= kepanggih

 











b. Seselan in kang dikantheni panambang I, panambang I owah dadi an, tegese padha karo ater-ater di lan panambang I, tuladhane :





	

— tinakoni —> tinakonan

— jinaluki —> jinalukan 

— thinuthuki —> thinuthukan 

 


	

= ditakoni

= dijaluki

= dithuthuki

 











c. Tembung kang singselan In kagandheng karo tembunge lingga, ateges gentenan, ambal-ambalan.





	

— tabok - tinabok

— kandha - kinandhakake

— sinuwek - suwek

 


	

= tabok-tabokan (gentenan ditabok)

= gentenan dikandhakake

= disuwek ambal-ambalan

 











D. Latihan :

Kepriye pangrimbage tembung- tembung iki. Apa tegese, ater-ater, panambang, utawa seselan kang rinaketake ?





	

— winelahan

— kawelahan

— sinambungan

— kasambungan 

— kawangsulan 

— winangsulan 

 


	

— ginered-gered

— gered-ginered

— katungka

— sih-sinihan

— ketabok

— katabok

 











Gawea ukara nganggo tembung-tembung Ing dhuwur iku !

